
Carta Cha Xihna Ri Cha _ .
Sacuhun Ra Apostol Pedro Chi

Nayivi Yihi Cuenda Nyoo

Nu tyaa ra Pedro noo carta chifidyivi yihi cuenda
Nyoo
1 Yuhu ra Pedro cuvi noo apdstol cuenda ra
Jesucristo, ta cufii chi catyi, vatyi maa ra tachi chii
vatyi caque tyifio ra. Tyai noo tutu ihya chi nyoho
cha fia iy6 ndo fiuu ndo, vatyi iy6 ndo noo noo
fuu ityl Ponto, ta Galacia, ta Capadocia, ta Asia ta
Bitinia. 2 Chi nyoho nacachi vaha maa Nyoo Sutu
yo vatyi nyata cha naha chito ra vatyi tyicuan caa
cuquichaha ndo chi ra. Maa Tatyi Ii tyinyee chi
ndo vatyi cuvi nacuhva ndo chi ndo chi Nyoo, ta
tyicuan caa cuvi quichaha ndo chi ra Jesucristo,

ta ndundii ndo chihin nifii ra. Na naquehen ndo

cuaha cachavahatachataxiricooafiimandosaha
maa Nyoo.

Noo cha yihi vaha ifii yo vatyi cufiihi yo

3 Sacahnu yo chi Nyoo Sutu Sutu Maifii yo Je-
sucristo vatyi ndahvi cufii ra nyehé ra chi yo ta
chaha ra cha nacacu chaa yo inga chaha tacuhva
coo yo fayivi chaa cha ma naa ca maa. Ta yucuan
cuvi cha chaha cha cuita ifii yo cha cuiiihi yo vatyi
cha nandoto ra Jesucristo. 4 Ta Nyoo cuacuhva ra
tandihi cha tahan chi chi yo cha cumi vaha ra nya
andivi. Ta cuvi chi noo cha ma naa ta ni ma tivi, ta
ni ma ndahva chi tari ndahva ita. > Ta vatyi chiné

ifii yo chi Nyoo maa ra saha cumi chi yo chihin
tunyee ifii ra nyacua nya cacu ndihi aflima yo. Ta
cusafiaha ra chi yo ida cha cuiii chi catyi cha cacu
yo nu cuandihi tyembu. Vatyi cha nyatu tuhva
cuan chi yo.

6 Ta yucuan chaha sii xaan cufii ndo, vasi tahan
chi cha nyehé ndo ndihi nuu tindoho suhva quivi.
7Vatyi cha chin¢ ifii yo chi Nyoo, vaha ca ican saha
xuhun cuaan. Vatyi xuhun cuaan cuvi chinoo cha
cundihi. Soco cuvi nyehe yo chihin fiuhu tatu vaha
chi, vatyi chihin cha ihfii cundutya chi ta cucayu
cha fia vaha yihi chihin chi. Soco ndo6 xuhun
cuaan vaha cuan. Tyicuan caa tucu nyehé Nyoo

chi ndo tatu vaha chind ifii ndo chi ra. Yucuan
chaha nyehé ndo tindoho vityin. Soco tatu fiandu

uviifiindo cha chindifiindo chira, cutuvindo nuu
ra ta cusacahnu fiayivi chi maa ra ta chi maa ndo
quivi quichi Sutu Mafii yo Jesucristo inga chaha.

8 Nyoho cufii ndo chi ra Jesucristo vasi ta nyehe
ca ndo chi ra. Ta vasi fia nyehé ndo chi ra vityin,
soco chiné ifi ndo chi ra, ta sii Xxaan si xaan cuii
ndo nyacua fia fiihi ca ndo cuhva catyi ndo yoso
cuhva cha sii cufii ndo. 9 Vatyi cucacu ndihi afiima
ndo ta yucuan cuvi cha cuiiihi ndo vatyi ching ifii
ndo chi Nyoo.

10 Siqui cuan canducu tuhun ra profeta Nyoo ta
cha naha. Ta canducu xaan ra cuhva coto ra fiaa
cha cuvicuan. Ta catyaa ra nu tutu cuenda tumari
ifii cha cucuhva Nyoo chi yo. 11 Ta Tatyi Ii ra Cristo
sacoto chi chi ra fida ndihi tindoho cunyehe ra
Cristo, ta yaha cuan yoso caa cusanducahnu Nyoo
chi ra. Ta profeta cuan canducu xaan ra cuhva
cacoto ra yoo ra cucuvi ra Cristo cha cucuvi chi

tyicuan caa, ta ama cucuvi tuhun cha catyi Tatyi
Ii chi ra. 12 Soco sacoto Nyoo chi ra vatyi tyifio
cha casacuvi ra, iima cha vaha chi maa ra cuvi,
soco cha vaha chi maa yo cuvi. Ta ican cuvi cha
sacoto ndi chi ndo vityin. Vatyi chihin tunyee ifii
maa Tatyi Ii cha saquichi Nyoo, cahan ndi tuhun
ra Cristo nuu ndo yoso caa sacacu ra chi yo. Ta
angel cacufii xaan ra cacoto ra tuhun ihya.

Nacana Nyoo chiyo vatyi coo yo noo Rayivi cachi
13Yucuan chaha saha vaha ndo cuenda cha cua
sacuvi ndo, ta cachi coo ndo. Quihi vaha ifii ndo
cha cuacuhva Nyoo chi yo cha cuenda cha cufii ra
chi yo. Cuaha cuacuhva ra chi yo quivi quichi ra
Jesucristo inga chaha. 14 Ta coo ndo tari noo sehe
cha quichaha chi nu cahdan sutu chi. Ma coo ndo
tarichiyondo quivi ta ni cumafi ca cohon nuundo
chi Nyoo. Vatyi cha fia vaha cha cufii cofio fiuhu
ndo chinyaca fiaha chi chindo. 15Soco coo ndo noo
Nayivindii, vatyi maa Nyoo, ra chanacana chindo,
ndii ra. 16 Vatyi tyicuan caa catyi Nyoo nu tutu ra.
“Cundii ndo vatyi mai ndii”, catyi Nyoo.

17 Tatu tuhva ndo chicdn tahvi ndo chi Nyoo
ta catyi ndo “Sutu Mafi yuhu” chi ra, saha ndo
cuenda chi ndo ta saha ndo fidyivi chi ra cha ni
ri ca cha iy6 ndo siqui fiuvhu fayivi. Vatyi Nyoo
Na saha ra cuenda cuhva cahan yo. Soco saha ra
cuenda cuhva iy6 noo noo yo, an cuvi ri yo fiu
tyayii, an cuvi ri yo fiu ndahvi. 18 Nyoo nasama
ra cuhva chiyo ndo, vatyi cuhva cuan fia vaha,
Cuhva cha sanandoo Sutu chahnu ndo chi ndo
cuvi. Ta chito ndo tyi Nyoo tyiyahvi ra tacuhva
cuvi cacu aflima yo. Soco fiima chihin xuhun cuaan

o xuhun cuichin. Noo cha cundihi noo quivi cuvi
cuan. 19Soco cha tyiyahvi maa Nyoo chihin nifiira
Cristo. Tayucuan cuvinoo cha vaha xaan ca. Tara
Cristo cuvira tari noo mbee luhlu quiti vaha, fiahri
nu pehe ti, tyicuan caa ra Cristo, fiahri cuatyi ra
soco chihi ra. 20 Ta nyata ni cumafii ca chino fiuhu
Nayivi chicunyaa cuhva cha cucuvi chi ra Cristo
tyehe caa. Soco fia cuvi cha numi ri. Nyacua nya
vityin nu cuandihi quivi, ching cava tandihi cuan
cha cuenda cha vaha chi maa yo. 21 Cha cuenda
ra Cristo ta chind ifii ndo chi Nyoo. Vatyi ican
ra sanandotg chi ra Cristo cha yaha chihi ra. Ta
sacahnu Nyoo chira. Ta yucuan chaha chiné vaha
ifii ndo chi Nyoo tyi cunaquehen ra chi ndo.

22 Maa Tatyi Ii Nyoo tyinyeé chi ndo ta cuvi
quichaha ndo tuhun cha ndicha. Yucuan ta cuvi
cuiii ndo chi tahan ndo cuenda Nyoo chihin cha
nii ifii ndo. Tyicuan caa cufii chi cha cufii ndo
chi tahan ndo chihin cha vaha yihi afiima ndo ta
chihin tandihi fuerza ndo. 23 Vatyi tari quivi cha
nacacu chaa ndo, fiima tari cacu ndo chihin sutu
ndo ihya fiuhu fayivi, vatyi ra cuan numi ri chihi
ra, soco nacacu chaa ndo chihin tuhun Nyoo cha
fia tuhva chihi vatyi tuhun Nyoo tyicuan ri maa
iy0. 24 Vatyi tyehe caa catyi tuhun Nyoo:

Tandihi fdyivi iyd siqui fiuhu fayivi ithya cuvi fiu
tari cuhu.

Ta cha cahnu cha sacuvi fiu cuvi chi tari ita.
Vatyi cuhu cuan na ityi, ta coyo ita cuan. (Ta

tyicuan caa fidyivi, chihi ri fiu.)
25 Soco tuhun Sutu Maifii yo tyicuan ri maa iyo.
Ican cuvi tuhun cha cahan ndi chihin ndo: tuhun
vaha cha sacacu Nyoo afiima yo.

1Yucuan chaha na sandoo yo tandihi nuu cha
quifii caa. Ma sandavi fiaha yo chi fidyivi. Ma saha
ri maa yo tyi vaha yo ta fia ndicha. Ma nyiyo ifii
yo nyehe yo cha iy6 chi inga fidyivi. Nahri cuendu
cahan yo. 2Soco tari cha lee cha ni cacy, nanducu
vavaha chi cha caxin chi, tyicuan caa nducu ndo
tuhun Nyoo tacuhva vatyi chihin cuan cuahnu
ndo ta cohon nuu ca ndo chi Nyoo, nyacua nya
cacu ndihi aflima ndo, 3 tatu ndicha cha nacoté
ndo vatyi Sutu Maii yo, vaha xaan fidyivi cuvi ra
chihin yo.

Tari yuu nyito, tyicuan caa cuvira Cristo

4 Sayatyin ca ndo chi ndo chi Sutu Maiii yo.
Vatyi cuvi ra tari noo yuu nyité. Nayivi fia cufii fiu
cotyifio fiu yuu cuan. Soco Sutu Mafi yo cuvi ra
tari noo yuu tyaqui cha nacachi Nyoo. 5 Ta nyoho
tucu cuvindo tari yuu nyitd. Ta maa Nyoo tari noo
ra savahd vehe cuvi ra. Ta yucuan chaha cuhva
ndonasanduiinrirachindo tacuhva cuvindo tari
noo vehe nu coo ra. Na cu iin ri ndo ta cuhva ndo
cha sanduii Nyoo chindo tacuhva cuvisacuvindo
tyifionuura. Ta maa maarityifio cha sacahnundo
chi Nyoo cucunyaa ndo. Vatyi yucuan cuvi cha
tahan ifii Nyoo sacuvi yo chihin tunyee ifii maa ra
Jesucristo. 6 Vatyi catyi tucu nuu tutu Nyoo tyehe
caa:
Nyehe xihna, yuhu nacachi noo yuu cha chifiuhu

catatyaquixaan ca, ta chaquin yuu cuan nu
cuasavahi vehinya Sion.

Ta fiu chino ifii chi ra cha cuvi yuu cuan, ma
quehen fiu ticahan nuu. Tyicuan caa catyi
Nyoo tuhun ra Cristo nuu tutu ra.

7Yucuan chaha, cha cuenda yoo6 cha ching¢ iiii yo

chira Cristo ra cuvi yuu cuan, chifiuhi xaan ra chi

yo. Soco cha cuenda fiu cha fia chind ifii chira, cuvi

ra tari noo yuu cha cahén Nyoo tuhun nu tutu ra

ta catyi chi tyehe caa:

Yuu cha fia cacufii ra casavaha vehe cotyifio ra,
ican cuvi yuu cha chifiuhu ca, catyi chi.

8 Ta catyi tucu chi:

Ican ra cuvi yuu cha cuaha xaan fiu cunafi chaha
ta nduva fiu.

Cuvira noo cava cha sanduva chi fiu, catyi chi nuu
tutu Nyoo.

Tari cha nduva fiu cuvi cuan vatyi chifii fiu tuhun

Nyoo, ta fia quichahd fiu. Vatyi tyicuan caa nyaa

vatyi cusacuvi fiu cuan.

Nadyivi cha yihi cuenda Nyoo

9Soco nyoho cuvindo fidyivinacachi vaha Nyoo.
Ta tari tata sutu cuvi ndo tyi sacuvi ndo tyifio
nuu Nyoo, ra nyacd fiaha. Ta cuvi tucu ndo noo
fdyivi il nuu Nyoo. Vatyi cuvi ndo fidyivi chi maa
ra, tacuhva vatyi cahan ndo tuhun cha vaha cha
sacuvi ra. Vatyi maa ra natava ra chi ndo nu fiaa
ifii ta vityin cuahan ndo nu ndichin nu tyaqui.
10 Ta quivi ca cuan, cuvi ndo fidyivi cha fiima ri
tuhun. Soco vityin fidyivi chi Nyoo cuvi ndo. Ta
quivi cuan yori cundahvi cufii nyehe chindo, soco
vityin Nyoo cundahvi cufii ra nyehé ra chi ndo.

Nu catyi ra Pedro vatyi coo yo, soco sacuvi yo
tyifio nuu Nyoo
11 Yafii, cufif xain chi ndo. Chica noo ndo siqui
fiuhu Ndyivi ihya, soco fiima ca ra fiuhu fayivi ihya
cuvindo. Soco andivi cuvi fiuu ndo. Yucuan chaha

catyi chi ndo ma cuhva ndo ityi chi cofio fiuhu ndo
vatyi sacuvi ndo cha fia vaha cha cufii chi. Vatyi
tari quivi cafii tahan cuan chihin afiima yo cuvi
cuan. 12Sahando cuenda cuhva iy ndo mahfiu fiu
chafiafioh6 nuu Nyoo. Vatyivasi cahdn fia vaha fiu
siquindo, ta catyl fiu vatyifiavaha ndo, soco nyehé
fiu cha vaha cha sacuvi ndo ta cusacahnu fiu chi
Nyoo nachaa chi quivi cha cuquichi nyehe ra cha

sacuvi yo.

13 Ta cha cuenda cha cufii ndo chi Nyoo,
quichaha ndo chi ra cuvi tyifio fiuu nu iy6 ndo.
Quichaha ndo chi ra cuvi tyifio, cuvi ri ra rey
cahnu ca, 14 0 cuvi ri noo ra tachi rey chi vatyi
tachi tufii ra chi ra iy6 cuatyi o tatu fiahri cuatyi
yo ma tachi tuifii ra chi yo, soco cucatyira tyi vaha
yo. 15 Vatyi Nyoo cuifii ra vatyi chihin cha vaha
nyacuvindo ta sandihi fiu tondo cha cuvi yuhu fiu,
fiu cahan cha fia ndicha vatyi fia chité fiu tuhun
cahan fiu.

16 Coo ndo tari cha yori nyaca fiaha chi ndo, soco

Niima cha cuenda cuan ta cusacuvi tucu ndo cha fia
vaha. Soco sacuvi ndo tyifio nuu Nyoo. 17 Saha

ndo fidyivi chi tandihi Aidyivi. Cufii ndo chi fiu yihi
cuenda Nyoo. Saha ndo cuenda vatyi Nyoo nyehé
ra tandihi cha sacuvi ndo. Saha ndo fidyivi chi ra
nyaca faha.

Uvi tahan cuhva nyehé yo tindoho
18 Nyoho cha cuvi ndo musu, cuhva ndo cha
cunyaca fiaha chitoho ndo chi ndo, ta quichaha
ndo chira, vasi xaan ra o vasi vaha ra. 19 Vatyi tatu
cunyeé yo tindoho cha sanyehé fidyivi chi yo cha
cuenda cha sacuvi yo cha vaha nuu Nyoo, yucuan



1 Pedro 2:20 viii 1 Pedro 3:3

cuvi cha chad nuu Nyoo. 20 Soco tatu sacuvi ndo
noo cha fia vaha ta tachi tufii fiu chi ndo, fahri
maa tuhun cha cunyeé ndo tindoho cha nyehé ndo
cha cuenda cuan. Soco tatu nyehé ndo tindoho
cha cuenda cha sacuvi ndo cha vaha, ta cunyeé
ndo chihin cha cama ifii ndo, ican ihya cuvi cha
vaha nuu Nyoo. 21 Vatyi nacana Nyoo chi yo vatyi
coo yo tyehe caa. Vatyi tyicuan caa tucu nyehe ra
Cristo tindoho cha cuenda maa yo, na cutuhva yo
ta quehen yo cha cad ra. 22 Maa ra ni noo cuatyi
Na sacuvi ra. Ni noo chaha fia sandavi faha ra
chi ninoo fdyivi. 23 Cuhva cha cahdn fiu chi ra, fia
nacahan xaan ra. Cuhva cha nyehé ra tindoho, fia
tyanahd ra chi fiu. Soco natyaa ra chi ra ndaha
Nyoo, vatyi Nyoo tuhva ra sacutufii ra chi fayivi
chihin cha ndaa ta chihin cha ndicha. 24 Vatyi
chata maa ra Cristo nicoso ndii maa cuatyi tandihi
yo cuhva cha tacad ra nu cruzi cuan. Tyicuan
caa cuvi tacuhva vatyi ma sacuvi ca yo cuatyi,
ta coo yo noo fayivi vaha. Vatyi cha cuenda cha
ficuehe maa ra, yo6 nduvaha yo. 25 Vatyi quivi
cuan chica noo ndo tari mbee cha cuanad. Soco
vityin nacuhva cuenda ndo chi ndo chi ra Cristo,
ra cuvi pastor cha saha cuenda afiima yo.

3

Yoso caa tahan chi coo fiu tandaha
I Tyicuan caa tucu nyoho, fiu iy6 yii. Quichaha
ndo chi yi ndo. Vatyi tatu fia quichaha ra tuhun
Nyoo soco cunachino ifii ra cha cuenda cha nyehé
ra cuhva iy6 ndo. Ta fia chifiuhu ri cha cuvi yuhu
xaan ndo chihin ra. 2 Vatyi nyehé ra tyi cachi iy6
ndo ta saha ndo fdyivi chi ra. 3 Ta ma caca ifii

ndo tuhun cha sandutyaqui ndo chi ndo cuhva
nyehé ndo, cuvi ri chihin cha iyo xaan sanduvii
ndo xifii ndo, o cuvi ri cha sandutyaqui ndo chi
ndo chihin cha tyaa ndo xuhun cuaan chi ndo,

o cuvi ri cha cuihno ndo sahma vaha xaan. Ma
nducu ndo tandihi cuan. 4 Soco nducu ndo cuhva

ndutyaqui ndo chihin cuhva vaha iy6 ndo. Vatyi
chavitaifii yo ta cha taxiriiyo yo, yucuan cuvicha
quita chichi afiima yo. Ta yucuan fia tuhva cuan
tivi. Vatyi fiahri nonga cha tyaqui ca nuu Nyoo
tari cuan. S Vatyi tyicuan caa cuhva chiyo fiusihi
cha yihi ifii chi Nyoo ta cha naha. Tyicuan caa
sandutyaqui fiu chi fiu, ta quichaha fiu chi yii fiu.
6 Tari cu Sara, quichaha fia chi ra Abraham vyii fia.
Ta catyi fia: “Tata”, chi ra. Ta nyoho tari sehe fia
cuvi chindo tatu sacuvi ndo cha vaha tari maa fia.
Ta fiahri cha yuhvi ndo.

7Ta tyicuan caa tucu nyoho ra iy fiasihi. Cutufii
ifii ndo cuhva coo ndo chihin fiasihi ndo. Ta saha
ndo fdyivi chi fia, fiima vatyi yica ca fia cha nuu
nyoho. Soco vatyi #in ri naquehen ndo tumaiii ifii
cha chahda Nyoo chindo. Ta yucuan cuvi fiayivi iyd
ndo. Vaha coo ndo tyehe caa, tacuhva vatyi tiin
cuenda Nyoo tuhun chican tahvi ndo chi ra.

Nu catyira Pedro yoso caa tahdn chi coo yo
8 Nu ndihi tuhun, cufii chi cha iin ri cuhva caca
Xifii tandihi ndo. Ta cundahvi cufii ndo nyehe ndo
chi tahan ndo. Cuni ndo chi tahan ndo cuenda
Nyoo tari cha yafiindo cuvi. Vita cahan ndo chihin
fiu. Ta ma cahnu saha ndo chi ndo. Vaha fidyivi
cuvi ndo. 9 Ma sacuvi ndo cha fia vaha chihin fiu

sacuvi cha fia vaha chihin ndo. Ni ma cahan ndo
chi fiu tatu cahdn fiu chi ndo. Soco cha vaha sacuvi

ndo chihin fiu. Vatyi Nyoo nacana ra chindo vatyi

cunaquehen ndo cha vaha cha iy6 chi ra. 10 Vatyi

catyi tuhun Nyoo tyehe caa:

Nu cha cuiii coo noo fiayivi chihin tusii ifii,

cufii chi saha fiu cuenda cuhva cahan fiu.

Ta ma cahan fiu cha fia vaha,

ta ni ma cahan fiu cuendu.

11Ta cufii chi cha sandoo fiu cha fia vaha

ta sacuvi fiu cha vaha.

Nanducu fiu cuhva coo taxi ri fu.

Ta ma safia fnu.

12 Vatyi Sutu Maiii yo saha cuenda ra chi fiu vaha.

Ta tyasoho ra nu chican tahvi fiu chi ra.

Soco fiu sacuvi cha fia vaha, xaan cufii ra nyehé ra
chi fiu.

13 ,Y66 cha cuvi sacuvi cha fia vaha chihin ndo
tatu nyoho tyicuan ri nducu ndo cuhva sacuvi
ndo cha vaha? 14 Soco vasi nyehé ndo tindoho
cha cuenda cha sacuvi ndo cha vaha, soco cucusii
cufii ndo. Ta ni ma nayuhvi ndo tatu tyanaha
fdyivi chi ndo. 15 Soco chichi afiima ndo sacahnu
ndo chi ra Cristo ta cuhva ndo na cunyaca fiaha
ra chi ndo. Tyicuan ri caca ifii ndo tuhun Nyoo
tacuhvavatyitatundaca tuhunnoofiuchindoiaa
tuhun chind ifii ndo chira, soco cuvi nacuhva ndo

cuenda chi fiu chihin cha fia cahnu saha ndo chi
ndo ta chihin cha ndicha saha ndo fidyivi chi ra.

16 Cachi coo ndo tacuhva cha ma yuhvi afiima ndo
nuu Nyoo, vatyi tatu cahdn fia vaha fayivi siqui
ndo cha cuenda cuhva vaha iy6 ndo chihin tuhun
ra Cristo, soco suri maa fiu cucahan nuu fiu cha
cuenda tuhun cahan fiu siqui ndo. 17 Tatu maa
Nyoo cuiii ra cha nyehe yo tindoho, vaha ca cha
nyehé yo cha cuenda cha sacuvi yo cha vaha ta

Nima ca cha cuenda cha sacuvi yo cha fia vaha.
18 Vatyi suri ra Cristo nyehe ra tindoho ta chihi ra
iin chaha cuiri cha cuenda cuatyi yo. Ra vaha cuvi
ra ta chihi ra cha cuenda yo fiu iy0 cuatyi. Vatyi
tyicuan caa nufia ra ityi nachaa yo ityi nuu Nyoo.
Chihi cofio fiuhu ra, soco nandoto tucu ra chihin
Tatyi Ii ra. 19 Tyicuan ta chihin Tatyi Ii ra chahan

ra chicahan ra chihin afiima cha fioh0 vehe caa.
20 Ta ican fiu cuan cuvi fiu fia quichaha chi Nyoo

quivi chiyo ra Noé ta tyembu chahnu. Ta nyatu
Nyoo chi fiu nandu uvi ifii fiu cuatyi fiu cha niri ca
cha cuahan chino barcu cha savaha ra Noé. Soco
Na cuaha fiu cacu quivi sahvi ndutya fiuhu Hayivi.
Ufia tahan ri fiu cacu chihin ndutya vatyi nandaa
barcu nu fioh6 fiu nu ndutya cuan. 21 Ta tyicuan
caa tucu maa yo tari quivi cacu yo chihin ndutya
nu condutya yo. Cacu yo soco fiima cha cuenda cha
nacatya yo cofio fiuhu mecu yo. Soco cha cuenda
cha chican tahvi yo chi Nyoo na sanduvii ra afiima
yo ta sacacu ra chi yo cha cuenda cha nandoto ra
Cristo. 22Tanandaa xicara andivi, tanyaara chiyo
vaha Nyoo. Nyaca fiaha ra chi angel ta tandihi cha
nyaca fiaha chi fidyivi.

4

Na sacuvi yo tyifio nuu tahan yo yoso cuhva
chaha Nyoo chiyo
1Yucuan chaha tari nyehe ra Cristo tindoho chi-
hin cofio fivhu ra, sandunyee ndo ifii ndo tacuhva
cuvi cunyee ndo nyehé tucu nyoho tindoho. Vatyi
fiu nyehé tindoho chihin cofio fiuhu, fia sacuvi ca
fiu cha quifii caa cha cufii cofio fiuhu fiu. 2 Tacuhva
vatyi cuvi coo fiu cuhva cufii Nyoo. Ta ma sacuvi

ca fiu cuhva cufii cofio fiuhu fiu. 3 Vityin cha yaha
chinyacuvi xaan ndo cha quifii caa nu quichi chi.
Sacuvi ndo cuhva tahdan ifii fiu fia fiohd nuu Nyoo.
Ta chiyo ndo yoso cuhva cufii ndo, cuaha viciu
sacuvi ndo, cuaha cha quichi cuvi ifii cofio fiuhu
ndo cha quifi caa chinyacuvi ndo. Chifii ndo
chihin ndixi. Maa maa ri vico chiyo ndo. Ta
quifii xaan sacahnu ndo xitohyo cha fia tahan chi
sacahnu ndo. 4 Ta vityin iyo cufii fiu fia fiohd
nuu Nyoo vatyi fla cutahdn ca ndo chihin fiu ta
Na sacuvi ca ndo cha quifii caa cuan. Ta yucuan
chaha cahan fia vaha fiu siqui ndo. 5 Soco nyaa
nacuhva fiu cuenda chi ra cha nyatu tuhva quivi
sacutufii ra chi fiu nyit6 ta chi fiu chihi. 6 Yucuan
chaha sacoto ra Cristo tuhun vaha chi fiu ndiyi
Nandihi. Vatyi tacuhva cuvi coo afiima fiu tari iy
Nyoo, vasi cha cutuiii chi fiu tari cutufii chi tandihi
fdyivi iy0 siqui fiuhu fayivi quivi chihi cofio fiuhu
fu.

7 Soco cha cuyatyin cha cundihi tandihi maa.
Yucuan chaha cachi coo ndo ta cunyaa vaha ndo
tyifio cha chicdn tahvi ndo. 8 Ta cha xihna ri tahdn
chi cha cufii xaan ndo chi tahan ndo. Vatyi tatu
cufii yo chi tahan yo, cuaha xaan chaha cusaha yo
ticahnu ifii chi fiu, tyi maa Nyoo cuiii ra chi yo ta
cuaha xaan chaha sahd ra ticahnu ifii chi yo. 9 Tatu
chaa noo fdyivi vehe ndo, vaha tyifiuhu ndo chi
fiu ta ma cufii ndo tyi sayangd fiu chi ndo. 10 Ta
tahan tahan yo na sacuvi yo tyifio nuu inga yo,
yoso cuhva cha chahd Nyoo chi yo. Vatyi cuiii chi
cha cotyifio yo siin siin cha vaha cha chaha ra chi
noo noo yo cha cuenda cha vaha chi inga tahan
yo. 11 Tatu chaha Nyoo vatyi fithi vahun tuhun

cahun chihin fidyivi, cahan soco maa maarituhun
cha chaha Nyoo. Tatu chaha ra tyi sacuvun tyifio
nuu fAdyivi, na sacuvun chihin fuerza cha chaha
ra. Tandihi cha sacuvi ndo, sacuvi ndo tacuhva
vatyi chihin tandihi cha nyacuvi ndo sacahnu ndo
chi Nyoo cha cuenda ra Jesucristo. Chi maa Nyoo
tahdn chi sacahnu yo. Ta na cunyaca fiaha ra
chihin tunyee ifii ra tyicuan ri maa. Ta na cuvi chi
tyicuan caa.

Cuvi cusii cufli yo tatu nyehé yo tindoho cha
cuendara Cristo

12 Yaiii, cufif xain chi ndo. Ma iyo xaan cufii
ndo tatu vachi tindoho fiihi siqui ndo. Ma cufii
ndo vatyi fia tahan chi nyehe ndo tindoho. 13 Soco
cusii cufii ndo vatyi cuvi nyehe ndo tindoho tari
nyehe ra Cristo tindoho. Vatyi tyicuan caa ta
cuvi cusii tucu cuiii ndo na nyehe ndo cha cahnu
cuvi ra quivi cuquichi ra. 14 Tatu cahéan fia vaha
fiu siqui ndo vatyi nyicon ndo chi ra Cristo, cusii
cufii ndo, vatyi tyaqui xaan nyaa Tatyi Ii chihin
ndo. Maa fiu cuan cahan fia vaha fiu siqui ra
Cristo, soco nyoho sacahnu ndo chi ra. 15 Soco
tatu nyehé ndo tindoho cha tyicuan caa, vaha, ta
fima ca cha nyehé ndo tindoho cha cuenda cha
chahiii ndo, o cha suhu ndo, o cha sacuvi ndo
cha fia vaha, o cha tyihi ndo chi ndo nu fia tahan
chi. 16 Soco tatu nyehé ndo tindoho cha cuenda

cha yihi ndo cuenda ra Cristo, ma cucahan nuu
ndo. Soco sacahnu ndo chi Nyoo, vatyi chaha chi
cuhvanyehe ndo chiin tindoho cha cuenda maara
Cristo.

17 Vatyi cha chaa quivi cha quichaha sacutufii
Nyoo chi tandihi fidyivi. Ta xihna ca chi yoo cha
cuvi yo fiu yihi cuendara. Soco tatu tyehe caa tachi
tufii Nyoo chiin ri chi maa yo, ¢yoso caa cucuvi
chi fiu cha fia quichahd tuhun Nyoo? 18 Tatu yii
cacu afiima fiu vaha, ¢yoso caa cucuvi chi fiu quifii
iy6, fiu iy6 cuatyi? 19 Yucuan chaha tatu nyehé
ndo tindoho cuhva cufii Nyoo, cufii chi cha safiihi
ca ndo sacuvi ndo cha vaha. Ta tyaa ndo afiima
ndo ndaha Nyoo. Maa ra savaha chi yo, ta maa ra

ndicha tuhun cahdn ra ta cusacuvi ra tari cuhva
catylra.

S

Nu chaha ra Pedro tuhun chiyo

1 Yucuan chaha chahi tuhun chi ra chahnu nu
nyici ndo. Vatyi ra chahnu cuvi tucu yuhu. Ta

cuvi cha ndaa vatyi nyehi tandihi tindoho cha cuvi
chi ra Cristo. Ta cucutahin chihin tandihi ca ra
quivi cunyicu yo chihin ra Cristo na quichi ra inga
chaha chihin cha cahnu cuvira. 2 Tarinoo ra sahd
cumi mbee, tyicuan caa saha cumi ndo chi fiu yihi
cuenda Nyoo fiu yihi ndaha ndo. Ta sacuvi ndo
chihin cha iyo vaha ifii ndo tari cuhva cufii Nyoo,

ta fiima chihin fuerza. Ta ni fiima cha cuenda cha
cuiii ndo xuhun. Soco sacuvi ndo tyifio chihin

cha nii ifii ndo. 3 Ta fiima tari cha maa ndo nyaca

Naha ndo chi fiu saha cumindo. Soco chihin cuhva
vaha iy6 ndo chihin Nyoo, safiaha ndo chi fiu cuvi

mbee sana Nyoo yoso caa tahan chi coo fiu. 4Ta
quivi quichi ra cuvi nuu chi ra saha cumi mbee,
cunaquehenndonoo chavaha, noo cha tyaquicha
cucuhva Nyoo chi ndo. Noo cha ma tivi ca maa.

> Tyicuan caa tucu nyoho fiu tyivaa, quichaha
ndo chi fiu chahnu. Ta fiima #in ri maa fiu tyivaa
soco tandihi ri ndo quichaha ndo chi tahan ndo.
Ta ndahvi saha ndo afiima ndo. Vatyi:

Nyoo fia cufii nyehe ra chi fiu cahnu saha chi.
Soco tyinyeé ra chi fiu ndahvi saha chii.

6 Ndahvi saha ndo afiima ndo nuu Nyoo. Ta cuhva
ndo chi ndo na cunyaca fiaha ra chi ndo tacuhva
cuvi sacahnu ra chi ndo quivi cha tahan chi. Tyi
maa raiy6 xaan fuerza chira. 7 Cuhva ndo tandihi
tindoho cha chica xifii ndo chi Nyoo. Vatyi maa ra
nifii cufii ra chihin ndo.

8 Cachi cohon ifii ndo ta saha vaha ndo cuenda
nya cha vaha ta nya cha fia vaha, vatyi cuihna,
ra xaan ini chi ndo, chica noo ra tari noo ndicaha
xaan nanducu ti yoo chi cachi ti, tyicuan caa chica
noo ra fia vaha, nducu xaan ra cuhva saha ganaa
ra chi ndo. 9 Soco fiihi cuinanyaa ndo chihin cha
nii ifii ndo chind ifii ndo chi Nyoo tacuhva cuvi
chasaha ndo chi ra fia vaha. Ta nacoto ndo vatyi

tandihi fiu fioh6 cuenda ra Cristo nicahnu fiuhu
fayivi, nyehé tucu fiu cuan tindoho tari maa ndo.

10 Soco Nyoo tyinyeé ra chi yo, ta cha yaha nyehe
ndo tindoho suhva ri quivi, Nyoo cusanducuiti ca
ra chi ndo, fihi ca cunicunyaa ndo chihin ra ta
cunacuhva cara fuerza chindo. Taican Nyoo cuvi
ra chaha tandihi chavaha chiyo tamaaracana chi
yo tyi cuiinriyo chihin ra Cristo tacuhva coo yo nu
tyaqui chihin ra tyicuan ri maa. 11 Na sacahnu yo
chi ra ta na cunyaca fiaha maa ra tyicuan ri maa.
Ta na cuvi chi tyicuan caa.

Nu ndihi chahd ra Pedro nocumi chi fiu

12 Sacuhin carta ihya chi ndo chihin ra Silvano,
yafi yo. Ta cha cuenda chi yuhu, maa ra cuvi noo
ra nii xaan ifii nyicon chi ra Cristo. Tyai suhva
nu tutu ihya chi ndo vatyi chahi tuhun chi ndo ta
catyi chi ndo vatyi cha vaha cha fiihi ndo cuvi cha
ndicha vaha cha chaha Nyoo chi yo cha cuenda
cha cufii ra chi yo. Ma safia ndo ihya.

13 Vachi nocumi chi ndo sahd fiu yihi cuenda
Nyoo nya nu cuvi ityi Babilonia. Tari nacachi
Nyoo chi maa ndo, tyicuan caa nacachi tucu ra chi
fiu cuan. Ta vachi nonga nocumi saha ra Marcos
sehi cha cuenda Sutu Maiii yo.

14 Cyhva ndo nocumi chi noo noo tahan yo

chihin cha cufii ndo chi fiu._ .
Na coo cha taxi ri cufii afiima tandihi ri ndo cha
#in ri cuvi ndo chihin ra Jesucristo.

Ta na cuvi chi tyicuan caa.

